
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

মেঘ ও রৌদ্র।
১২৭




আমার চিরবাঞ্ছিত এস, আমার চিতসঞ্চিত এস,



ওহে চঞ্চল, হে চিরন্তন, ভুজবন্ধনে ফিরে এস!



আমার বক্ষে ফিরিয়া এস, আমার চক্ষে ফিরিয়া এস,



আমার শয়নে স্বপনে বসনে ভূষণে নিখিল ভুবনে এস!



আমার মুখের হাসিতে এস হে



আমার চোখের সলিলে এস,



আমার আদরে আমার ছলনে



আমার অভিমানে ফিরে এস!



আমার সর্ব্বস্মরণে এস আমার সর্ব্বভরমে এস—



আমার ধরম করম সোহাগ সরম জনম মরণে এস!






 গাড়ি যখন একটি প্রাচীরবেষ্টিত উদ্যানের মধ্যে প্রবেশ করিয়া একটি দ্বিতল অট্টালিকার সম্মুখে থামিল তখন শশিভূষণের গান থামিল।

 তিনি কোন প্রশ্ন না করিয়া ভৃত্যের নির্দ্দেশক্রমে বাড়ির মধ্যে প্রবেশ করিলেন।

 যে ঘরে আসিয়া বসিলেন সে ঘরের চারিদিকেই বড় বড় কাঁচের আলমারীতে বিচিত্র বর্ণের বিচিত্র মলাটের সারি সারি বই সাজান। সেই দৃশ্য দেখিবামাত্র তাহার পুরাতন জীবন দ্বিতীয়বার কারামুক্ত হইয়া বাহির হইল। এই সোনার জলে অঙ্কিত নানা বর্ণে রঞ্জিত বইগুলি, আনন্দলোকের মধ্যে প্রবেশ করিবার সুপরিচিত রত্নখচিত সিংহদ্বারের মত তাঁহার নিকটে প্রতিভাত হইল।

		 এই পাতা শেষ সম্পাদিত হয়েছে ১৯:৩৯টার সময়, ১০ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

